
Trwyddedau Microsoft 

 

11 Tachwedd 2016 

 

Cais am wybodaeth.  

 

Diolch am eich cais, a ddaeth i law ar 3 Tachwedd, pan wnaethoch ofyn: 

 

Mae Microsoft wedi cyhoeddi y bydd prisiau eu cynhyrchion a’u 

gwasanaethau’n codi. Deallaf fod eich sefydliad yn defnyddio’r 

cynhyrchion a’r gwasanaethau hyn. A allech chi ddweud wrthym faint 

o drwyddedau Microsoft (ar gyfer Office365, gweinyddion, 

meddalwedd e-bost ac ati, er enghraifft) sydd gennych ar hyn o bryd, a 

sut y bydd y prisiau newydd yn effeithio arnoch? Er enghraifft, os 

ydych yn prynu’n uniongyrchol gan Microsoft ar hyn o bryd ac os 

daw’r cytundeb i ben y flwyddyn nesaf - faint rhagor ydych chi’n 

disgwyl ei dalu? Yn yr un modd os ydych yn prynu meddalwedd drwy 

drydydd parti neu ailwerthwr, o ystyried nifer y trwyddedau sydd 

gennych ar hyn o bryd, faint rhagor ydych chi’n disgwyl ei dalu 

oherwydd y gost ychwanegol yn 2017? 

 

Mae’r tabl sydd ynghlwm yn rhoi’r wybodaeth sydd ei hangen arnoch o ran 

nifer y trwyddedau sydd gennym ar hyn o bryd.   

Ni fydd y prisiau ychwanegol y soniwch amdanynt yn effeithio ar Gomisiwn y 

Cynulliad yn ystod y tair blynedd nesaf gan y bydd ein cytundeb presennol â 

Microsoft yn cael ei adnewyddu cyn y daw’r prisiau newydd yn weithredol. 

 

 

Mae'ch cais wedi'i ystyried yn unol â'r egwyddorion a nodir yn y Cod Ymarfer 

ar Ganiatáu i'r Cyhoedd Weld Gwybodaeth. Mae'r cod wedi'i gyhoeddi ar ein 

gwefan yn  www.cynulliadcymru.org/cy/abthome/about_us-

commission_assembly_administration/abt-foi/Pages/abt-foi-cop-pub.aspx 

Cysylltwch â mi os oes gennych unrhyw gwestiynau ynghylch yr ymateb hwn.  

Os teimlwch fod gennych achos dros gwyno, dilynwch y canllawiau ar 

ddiwedd y llythyr hwn. 

Yn gywir 

 

Rheolwr Rhyddid Gwybodaeth  

Cynulliad Cenedlaethol Cymru 

  



A oes gennych achos dros bryderu neu gwyno am yr ymateb i'ch cais am 

wybodaeth? 

 

Os nad wyf wedi dilyn y Cod yn briodol yn eich barn chi neu os nad ydych yn 

credu fy mod wedi cadw at y gyfraith berthnasol, gallwch gwyno’n ffurfiol i 

Brif Weithredwr a Chlerc Cynulliad Cenedlaethol Cymru ym Mae Caerdydd.  

Nodir egwyddorion trefn gwyno'r Cynulliad yn y Cod Ymarfer ar Gwynion 

sydd ar gael ar ein gwefan yn http://www.assembly.wales/cy/help/contact-

the-assembly/con-complaint/Pages/con-complaint-procedure.aspx. Rhowch 

wybod imi os hoffech gael copi caled. 

 

Os nad ydych yn fodlon ar ganlyniad yr adolygiad mewnol, mae’r hawl 

gennych i wneud cais uniongyrchol i’r Comisiynydd Gwybodaeth am 

benderfyniad. Gallwch gysylltu â’r Comisiynydd Gwybodaeth drwy'r cyfeiriad 

a ganlyn: 

 

 Information Commissioner's Office  

 Wycliffe House  

 Water Lane 

 Wilmslow 

 Cheshire 

 SK9 5AF 

